REZIME RADA

U okviru ovog veoma složenog naučnog problema i predmeta istraživanja, u radu je postavljena i potvrđena istraživačka hipoteza koja glasi: Računovodstveni informacioni sistem budžeta, utemeljen na računovodstvenoj osnovi nastanka događaja, obezbjeđuje potrebne informacije za praćenje izvršavanja budžeta i upravljanje poslovanjem državnog subjekta i doprinosi povećanju transparentnosti finansijskih izvještaja.

U teorijskom smislu rad pruža teorijsko-metodološki te aplikativni naučni doprinos. U teorijskom smislu doprinos predmetnog magistarskog rada ogleda se u: (1) naučno utemeljenoj sistematizaciji i analizi dosadašnjih teorijsko-metodoloških saznanja o državnim računovodstvenim sistemima  i računovodstvenim konceptima, pri čemu su: prezentirani međunarodi trendovi u državnom računovodstvu i finansijsko izvještavanje u kontekstu globalizacije; prezentirani osnovni računovodstveni koncepti i njihove modifikacije; identificirana osnovna obilježja različitih računovodstvenih koncepata; prezentirni ciljevi i zadaci budžeta, faze budžetskog procesa, računovodstveni sistem i sistem finansijskog izvještavanja budžeta. (2) razvoju naučne misli i sistematizaciji znanja o načinu organizacije državnog računovodstvenog sistema i sistema finansijskog izvještavanja koji je zasnovan na konceptu nastanka događaja, što se smatra trendom na međunarodnoj razini, pri čemu su: identificirani faktori koji utiču na izbor osnovnog računovodstvenog koncepta i kako računovodtsveni koncept utiče na organizaciju računovodstvenog sistema i sistema finansijskog izvještavanja; prezentirani učinci koncepta nastanka događaja na priznavanje elemenata finansijskih izvještaja; identificarne prednosti primjene koncepta; identificirane razlike kod priznavanja imovine, obaveza, kapitala, prihoda i rashoda u slučaju primjene koncepta nastanka događaja i njegove modifikovane varijante, te na taj način su markirana područja nadogradnje postojećeg sistema; prezentirana upotrebljivost informacija sadržanih u finansijskim izvještajima pripremljenim na konceptu nastanka događaja. 

U aplikativnom smislu naučni doprinos se ogleda u: kreiranom prijedlogu modela računovodstvenog sistema budžeta zasnovanom na konceptu nastanka događaja; kreiranom načinu priznavanja imovine, obaveza, kapitala, prihoda i rashoda,  kreiranom prijedlogu modela sistema finansijskog uzvještavanja budžeta zasnovanom na konceptu nastanka događaja, identificiranim razlikama usljed primjene dva modela, postojećeg modela zasnovanog na modifikovanom konceptu nastanka događaja i predloženog modela zasnovanog na konceptu nastanka događaja; rezultatima sprovedenog istraživanja o primjerenosti postojećeg računovodstvenog sistema i sitema finansijskog izvještavanja, kao i utvrđenim razlozima za njihovu nadogranju u cilju prelaska na računovodstveni sistem utemeljen na konceptu nastanka događaja.

